КОМИ РЕСПУБЛИКАЛÖН ОЛАНПАС

“Коми Республикаса Веськӧдлан котырлы кар бердын да

 муниципальнӧй туйяс костын автомашина 

транспортӧн йӧзӧс могмӧдӧм кузя  уджмогъяс сетӧм йылысь” Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса

Каналан Сӧветӧн                       
   

      2013 вося косму тӧлысь 18 лунӧ
1 статья. Пыртны “Коми Республикаса Веськӧдлан котырлы кар бердын да муниципальнӧй туйяс костын автомашина транспортӧн йӧзӧс могмӧдӧм кузя  уджмогъяс сетӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 4 №, 4776 ст.) татшӧм вежсьӧмъяс:

1. Оланпаслысь нимсӧ гижны тадзи:

“Кар бердын да муниципальнӧй туйяс костын автомашина транспортӧн, тшӧтш легкӧвӧй таксиӧн, йӧзӧс могмӧдӧм котыртӧм йылысь”.

2. 1 статья гижны тадзи:

“1 статья. Индыны, мый кар бердын да муниципальнӧй туйяс костын автомашина транспортӧн, тшӧтш легкӧвӧй таксиӧн, йӧзӧс могмӧдӧмсӧ котыртӧ Коми Республикаса Веськӧдлан котыр либӧ наӧн уполномочитӧм Коми Республикаса олӧмӧ пӧртысь власьт орган.”.
2 статья.  Тайӧ Оланпасыс вынсялӧ дас лун мысти сійӧс официальнӧя йӧзӧдӧмсянь.
Коми Республикаса Веськӧдлан котырлы вайӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь

Сыктывкар

2013 вося косму тӧлысь 26 лун

